
				এই পাতাটির মুদ্রণ সংশোধন করা প্রয়োজন। 
কাশীধামে স্বামী বিবেকানন্দ
যাইবেন না। সংস্কৃত, দর্শনশাস্ত্রাদি ও শাস্ত্রজ্ঞানে তিনি
বিশেষ পারদর্শী ছিলেন, এবং সাধনমার্গেও খুব উন্নত
হইয়াছিলেন। তিনি বিভবশালী ব্যক্তি ও পণ্ডিত, তিনি অপর
সাধারণকে দান করিতেন কিন্তু নিজে কখনও প্রতিগ্ৰহ
করিতেন না। তাঁহার মন উদার এবং দয়ার ভাবও বেশ ছিল।
প্রথম হইতে তাহার সহিত আমাদের কিঞ্চিৎ পরিচয়
ছিল। “দরিদ্র প্রতিকার সমিতি” গঠন হওয়া অবধি তিনি
ইহার একজন সভ্য ও পৃষ্ঠপােষক হইয়া এই সমিতির পর্য-
বেক্ষণ ও আর্থিক সাহায্য করিতেন। পণ্ডিত শিবানন্দ যদিও
পূর্বকালীন প্রথানুযায়ী নিষ্ঠাবান ব্রাহ্মণ পণ্ডিত ছিলেন, কিন্তু
সেবাকার্য বা আর্তের যাহাতে কোন প্রকার উপকার হয়
সেই সমস্ত বিষয়ে তঁাহার বিশেষ সহানুভূতি বা অনুমােদন
ছিল।
“রামকৃষ্ণ পুঁথি পাঠ করিয়া পণ্ডিত শিবানন্দ মহাশয়ের
শ্রীশ্রীরামকৃষ্ণদেবের প্রতি ভক্তি ও অনুরাগ জন্মায়। স্বয়ং
সাধক, এইজন্য শ্রীশ্রীরামকৃষ্ণদেবের সাধনপ্রণালী ও কঠোর
তপস্যা তাঁহার হৃদয়কে বিশেষভাবে আকৃষ্ট করিয়াছিল।
পণ্ডিতজী শক্তি-উপাসক ছিলেন এবং ভক্তিমার্গের লােক এই
জন্য শ্রীশ্রীরামকৃষ্ণদেবের শক্তি উপাসনা তাঁহার এত প্রীতিকর
হইয়াছিল। উপনিষত্ প্রভৃতি গ্রন্থও তিনি পাঠ করিতেন এবং
জ্ঞানমার্গের বিষয়ও জানিতেন, কিন্তু ভক্তির ভাবটি তাঁহার
ভিতর প্রধান অঙ্গ ছিল।

